
Manyan Ba}i, 

Barkanku da yamma. Ina mai farin cikin yi ma ku marhabin ga wannan Bikin na Shekaru 

238, na Tunawa da Samun ‘yancinmu, a wannan ]an sararin na ofishin jakadancinmu. Zan 

bukaci da in fara tunanin irin gagarumin taimakon da wa]anda suka shirye wannan bikin 

suka bayar, a wannan yammacin. Ba }aramin aiki ba ne, ga shirya wannan katafaren bikin, 

wanda kuma ba don irin ku]a]en da aka bayar ba, da hakan ba ta samu ba. Ina ro}on kowa, 

da ya dubi wannan gagarumar tutar ta yi ma ku godiya. Kuma, kodayake, biki, irin wannan, 

kan }unshi abubuwa da dama, amma, bari in fitar da wa]ansu ma’aikacina da zan yi wa 

godiya, watau Ryan Feeback da wani mashahurin mai hul]a da jama’a, Taiwo Isijola, bisa 

ga irin aikin da suke yi, a wannan yammacin. 

 

Idan kuna mamakin abinda ya sa nake ka]a kafa, lokacin da kuke shigowa, ba don komai ba 

ne, sai don irin za}in ki]an Henhouse Prowlers, na }ungiyar bluegrass, mazauna Birnin 

Chicago. A bisa ga tunani na, ki]an na }ungiyar bluegrass, na daga cikin ka]e-ka]e masu 

za}i, a {asar Amirka. Idan ba}inmu na Nijeriya, za su ji wannan ki]an, da kyau, do, za ku ji 

wani salon ki]an da kuka sani. Ina fatan za a she}e aya. 

Ina ma ku marhabin. Kamar yadda ku ka ga aiki na gudana, nan da watanni, za mu kammala 

aikin sabon ginin ofishinmu, mai suna Marine House, da duk abinda ke cikinsa. Muna 

alfahari da wannan gagarumin aikin, da gwamnatin Amirka ta yi, a ofishin jakadancinta dake 

Nijeriya. 

 

Amma, yayinda aikin ke }ayatarwa, wannan wani misali ne, ]aya, na irin }o}arin da muke 

yi, na ci gaba da tabbatar da kasancewarmu, a nan. Mun tsare dukan wani gagarumin aikin 

da muke yi, a Nijeriya, a cikin shekaru da dama, da kuma zurfin }awancenmu da wannan 

gagarumar }asa. Wannan ma, ya nuna irin damar da na samu, a makon a ya gabata, ta 

tabbatar da jawabina, a Jami’ar Nijeriya dake Nsukka, a Jihar Enugu, jami’ar da aka kafa, 

cikin shekaru da dama, da taimakon Hukumar Ci Gaban {asashen Duniya, ta Amirka, da 

kuma Jami’ar Jihar Michigan. A cikin ‘yan shekarun nan, mun ha]a hannu da gwamnatin 

Nijeriya, game da gudanar da al’amurra, irin su gudanar da za~u~~uka, da harkokin tsaro, da 

na Yankin Niger Delta, da sauransu, barkatai, ciki har da bun}asa tattalin arziki, da 

sauransu. Kuma, a cikin dukan wa]annan fannonin, muna jin da]i, da kuma }wazon jama’ar 



Nijeriya, na yin arangama da duk abinda zai bun}asa wannan gagarumar }asa. Alal misali, a 

ranar 20 ga watan Yuni, lokacin da Sakataren Gwamnati, John Kerry, ya fito da Rahoton 

Fataucin Bil Adama, na 2014, a Birnin Washington, ya girmama Misisi Beatrice Jedy-Agba, 

babbar jami’ar Hukumar {asarku, kan Haramta Fataucin Bil Adama, tare da wa]ansu 

gwarzaye tara, da suka yi fafitikar neman kawar da wannan mummunan illa ta fataucin bil 

adama. Na yi imanin, watakila, tana nan, a wannan yammacin, kuma ina fatan zan sake sara 

ma ta. 

 

Har ila yau, ina son in ]an ]auki lokaci, wajen yin magana game da muhimmancin wannan 

}awancen, wajen inganta harkokin mulkin demokra]iya, domin irin nasarorin da babbar 

gwamnatin mulkin demokra]iyyarmu dake Amirka, ke samu, ba za su tabbata ba, idan 

banda tsoma bakin abokanmu, dake fa]in duniya. 

Lokacin da iyayen {asar Amirka suka zayyana Yarjejeniyar Mulkin Kai, masu zurfin tunani 

a }asashen Ingila da Faransa ne, irin su Hobbes, Locke, da Montesquieu suka taimaka ma 

na. Gina kuma wannan gagarumin mulkin na demokra]iyyarmu, ya samo asali ne daga 

wa]annan tahalikai, da sauran }asashe. 

 

Lokacin kuma da alkawarin mulkin na demokra]iya ke }ara bun}asa, mun dogara ne da 

yawan abokanmu, na duniya. Da al’amurra suka ci gaba, sai tunaninmu game da mulkin na 

demokra]iya suka fara }arfafa wa sauran }as ashen duniya }arfin zuciya. Ta harkokin 

mulkin na demokra]iya da kuma musayar al’adu ne, wannan tunanin ya samo asalin canja 

tarihin bil adama. Wannan tunani, na cewa duk an halicce mu ne, daidai da juna, da kuma 

‘yancin rayuwa, da walwala da kuma fuskantar duk wani abin farin ciki, tare da imaninmu 

cewa, gwamnati na samun }arfinta ne daga ci gaban harkokin shugabanci, ya kasance wata 

dama ta }ara wa duniya }arfin zuciya. 

 

Na kawo wannan ne, domin ina alfahari da {asar Amirka, da abinda take wakilta, kuma, a 

kodayaushe, wata girmamawa ce, ga }asata, a waje. Amma, ina kuma son kawo wannan 

al’amarin ne, da bai isa inda muke ba, yanzu. Harkar }awancen da mulkin demokra]iya da 

harkokin jakadanci da }o}arin soja, da wakilcin gwamnatin da ta tabbatar da wannan ikon, 

wajen ingantawa da kuma bun}asa mulkin demokra]iyyarmu. Wa]ansu al’amurran kuma 

sun fito ne daga halayyar jama’ar Amirka, wa]ansu kuma daga }arfin gwiwa ko kuma kai-

tsaye daga abokanmu. 

 

A matsayinmu da Nijeriya, na rungumar mulkin demokra]iya, ina son in fayyace cewa, 

taimakon da muke bayarwa, a cikin shekarun nan, shine }warin gwiwarmu ga sauran 

}asashe, tun da farko. Kuna da abokai da }awayen dake son ci gaban Nijeriya, kuma 

Amirka, na tare da ku, a kan gaba. Ina son in ]an ]auki lokaci, domin bayyana wa]ansu 

manyan ayyukan da muka ha]a hannun yi, tare. 

 

Idan aka lura da irin yadda ake satar mutane da jefa boma-bomai da sauran ayyukan 

ta’addancin }ungiyar Boko Haram, mune kan gaba, wajen }awancen tabbatar da harkokin 

tsaro, da Nijeriya, a kwanan nan. Bari kuma in fe]e biri, har wutsiya — muna son Nijeriya 

ta cimma nasarar ya}ar wannan ta’addancin. Kuma za mu taimaka wa duk wani }o}arinku. 



Mai yiwuwa a ga cewa, kamar mun fi yun}ura ne, lokacin da aka sace ‘yan matan 

makaranta, a garin Chibok, amma, a gaskiya, mun da]e muna taimakawa. Ku }awayenmu 

ne, kuma za mu ci gaba da ha]a hannu da ku. 

 

Muna wadata taimakon kayayyakin aiki da horo, amma, kuma muna da wani abinda muke 

fuskanta, tare, wajen ya}ar ta’addanci. A cikin shekarun da suke shu]e, {asar Amirka ta 

fahimci cewa, ya}ar ta’addanci na bukatar abinda ya wuce }arfin soja. Yana bukatar kare 

rayukan farar hula, duk da rashin sanin mutuncin ran bil adama da ‘yan ta’adda ke yi, wajen 

neman goyon bayan ha]a ya}in, a }asa. Yana bukatar yin aiki da wa]ansu hanyoyin 

gaggawar tuge tushen ta’addancin. Yana da bukatar tabbatar da ilmantarwa. Yana da bukatar 

inganta aikin manema labaru, ba tare da tsangwama ba, game da bayar da rahotanni ba tare 

da wani tsoro ba, ko mayar da gayya. Kuma, mai yiwuwa, muhimmi daga cikinsu, shine 

yana da bukatar tsoma bakin yawan matasan da za su karkata akalar ta’addancin, saboda da 

rashin samun damar harkokin tattalin arziki, da ilmi da kuma amincewa da gwamnati. Ta 

wani fannin kuma, yana bukatar cikakke kuma mayar da hankalin gwamnati. Kuma irin 

aikin da muke yi, tare da gwamnatin Nijeriya da jama’a, duk zai biya ma na bukatu. 

 

Game da al’amarin matasa, ina son nuna cewa, irin shirin Shugaba Obama — Tunanin 

Shugabancin Matasan Afrika, ko kuma YALI. Tsarin YALI ne ke }alubalanta da kuma tsara 

magadan shugabancin Afrika, na su inganta shirinsu na gudanar da harkokin gwamnati da 

kamfanoni masu zaman kansu. Kuma mun sadaukar da kawunanmu, }warai da gaske na yin 

hakan. Kusan matasan Nijeriya 50, yanzu, ke halartar horo a jami’o’in {asar Amirka. 

dubban ‘yan Nijeriyar da suka nemi shiga wannan shirin, na amfana da ]imbin damar da 

muka tsara, don tabbatar da sun kasance suna ji~intar juna, da musayar dabaru, da taimaka 

wa juna, da kuma zurfafa tunani. Mun yi hakan ne, domin mun yi imanin za a samu canji, 

mai amfani, a Afrika, a tsakanin magadan da za su }yamaci cin hanci da rashawa da goyon 

bayan duk wani sake fasalin harkokin zaman lafiya, da kuma bayar da shawarwari kyautata 

‘yancin ]an adam, ba tare da lura da wai namiji ko mace ba, ko addini ko kabilanci ko kuma 

abinda ya shafi jinsinka/ki. 

 

Bugu da }ari ga ci gaban magadan, mun kuma sadaukar da kai ga taimaka wa ci gaba da 

bun}asar Nijeriya. Ci gaban da muke samu, a nan, sai }aruwa yake yi, kuma ina son in fito 

da wa]ansu al’amurran. Nijeriya ce ta fi kowace }asa samun tallafin Shirin Shugaba {asa 

Game da Ya}ar Cutar {anjamau, a duniya, inda ta samu dolar Amirka miliyan 458, daga 

taimakon da jama’ar Amirka suke bayarwa, a kowace shekara. Wa]annan ku]a]en ba su 

ka]ai ba ne, wajen rigakafi da dakushe ya]uwar ta }wayoyin cutar }anjamau, HIV dan 

ciwon AIDS, amma, har da ayyukan inganta rayuwar jama’ar Nijeriya, da magance tashe-

tashen hankula. 

 

Hukumarmu ta USAID na da }arfi, a nan, kuma tana sadaukar da kai, matu}a, a Nijeriya. 

Tun daga aikin noma, ya zuwa kayayyakin kyautata jin da]in rayuwa, masana harkokin ci 

gabanmu, na aiki, tu}uru, wajen ha]a hannu da gwamnati, domin fitar da ayyuka masu 

]orewa, da dabarun ‘yan Nijeriya, na warware matsalolin dake fuskantarmu. [aya daga 

cikin al’amurran shirin na Shugaba Obama shine Kan Inganta Wutar Lantarki a Afrika, 



wanda tuni yake janyo hankalin zuba jarin kamfanonin da zai inganta samar da wutar 

lantarki, a harkokin bayar da wutar lantarki, a Nijeriya. Babban misalin wannan aikin na 

Wutar Lantarki shine na Azura Energy Project. Tare da goyon bayan Hukumar ta USAID da 

kuma tallafin dolar Amirka miliyan 130, a hannun jari. An kuma tsara fara aiki, a wannan 

watan, kuma zai }ara megawatt 450, a bayar da wutar lantarkin Nijeriya, idan aka kammala 

shi. Wannan aikin na daga cikin wannan ci gaban, wanda kuma ba wai na tsakanin gwamnati 

da gwamnati ba ne, babban al’amarin na kamfanoni ne. Wannan kuma ya sa na ambaci 

wa]ansu sanannun kamfanonin Amirka, dake Nijeriya. 

 

Har ila yau, mun }ara sadaukar da kai wajen taimaka tabbatar da gudanar da za~u~~ukanku, 

musamman babban za~en 2015, na ganin an gudanar da shi da adalci da gaskiya, kuma 

yadda ya kamata. Muna aiki da Hukumar Za~e ta {asa, don tabbatar da ganin an yi gaskiya 

a za~en, an kuma zura idanu, da tabbatar da tsaro. Kariya da kuma }arfafa mulkin 

demokra]iya na da wuya. Amma, za~en da aka gudanar a Jihar Ekiti, na daga cikin 

kyawawan misalan abinda muke addu’ar, idan duk wa]anda abin ya shafa — gwamnati, da 

jama’a da jami’an tsaro, da jam’iyyun siyasa — za su sadaukar da kai, don tabbatar da 

mutunta harkokin za~en, da kuma juna. 

 

Kamar yadda ku ka gani, ni da sauran ma’aikatan ofishin jakadancin Amirka, dake Nijeriya, 

muna ta fa]ar albarkacin bakinmu, game da muhimmancin magance tashin hankalin za~e, za 

mu kuma ci gaba da yin haka. Bugu da }ari, ina ro}on jam’iyyun siyasa da ‘yan takara, da 

su nuna }o}arinsu, a fili, amma ba su goyi bayan wata ta’asa ba, ta zugawa ko haddasa 

tashin hankali, kafin da lokaci da kuma baya kammala za~en, na ba]i. 

 

Ina son rufe jawabina, da jaddada irin hasashen da nake da shi, ga Nijeriya. Tun lokacin 

zuwana, a wata Nuwamba, na samu damar zagawa dukan kudanci da tsakiya da kuma 

arewaci, kuma ina ci gaba da farin cikin ha}uri da basirar jama’ar Nijeriya. Na sadu da 

manoma da makiyaya da ‘yan fafitika da ‘yan siyasa limaman kirista na da Musulmi, da 

]alibai — kuma na yi mamakin abinda ke }ara ha]a kansu, fiye da wanda ke rarraba su. 

Dukansu suna bukatar kyawawan hanyoyi da makaratu, da kuka kafofin samun kayayyakin 

kyautata jin da]in rayuwa, irin su wutar lantarki da ruwan sha. Suna da bukatar }arin damar 

tattalin arziki da iyalansu. Suna da bukatar zama cikin lumana da tsaro. Kuma suna da 

bukatar zama da juna, a matsayin ha]a]]iyar Nijeriya. 

 

Kuma saboda wa]annan dalilan ne, }asar Amirka ke taimakon ku da }ulla }awance da ku. 

A gaskiya, muna ganin abubuwa da dama game da ku. {asarmu tana da ]imbin jama’ar da 

suka gano yadda za a zauna da juna, cikin kwanciyar hankali da }aunar juna. Mun yi 

fafitikar ya}in basasa, mun yi gwagwarmayar bun}asa tattalin arziki da rage zogin talauci, 

da tabbatar da ‘yancin jama’armu. Amma, ina tabbatar ma ku cewa, kamar yadda sauran 

}asashe ke taimakonmu, {asar Amirka na tare da Nijeriya, a matsayin abokiya kuma }awa. 

Don haka, muna gode ma ku, da wannan abokantaka da }awance, kuma muna fatan ganin 

alheri, tare. 

 

A }arshe, ina ro}on kowa ya ]aga tambulan don kasancewa da ni, ga wannan murnar: 



Domin samun inganci da arzikin wannan }awancen da ya ha]a kan manyan gwamnatocin 
mulkin demokra]iya. 
 

Na gode, }warai da gaske, ku she}e ayarku. 

### 

